
 

 
 

ສາທາລະນະລດັ ປະຊາທປິະໄຕ ປະຊາຊນົລາວ 
ສັນຕພິາບ ເອກະລາດ ປະຊາທິປະໄຕ ເອກະພາບ ວດັທະນະຖາວອນ 

 
ກະຊວງອຸດສາຫະກໍາ ແລະ ການຄ້າ, 
ຫ້ອງການ                    ເລກທີ 1734/ຫກ.ກຂອ 

ນະຄອນຫຼວງວຽງຈັນ, ວັນທີ 19 ກັນຍາ 2006 

 
 ເຖິງ: ບັນດາຫົວໜ່ວຍທຸລະກິດນໍາເຂ້ົາ ແລະ ຈໍາໜ່າຍນ້ໍາມັນເຊື້ອໄຟ 
ເລ່ືອງ: ບົດແນະນໍາ ເພີ່ມເຕີມ ການຄຸ້ມຄອງ ການນໍາເຂ້ົາ ແລະ ຈໍາໜ່າຍນ້ໍາມັນເຊື້ອໄຟ. 

 

- ອີງຕາມແຈ້ງການ ຂອງຫ້ອງວ່າການສໍານັກງານນາຍົກລັດຖະມົນຕີ ສະບັບເລກທີ 1037/ຫສນຍ, ລົົງວັນທີ 

16/08/94 ກ່ຽວກັບການຄຸ້ມຄອງທຸລະກິດນ້ໍາມັນເຊື້ອໄຟໃນ ສປປ ລາວ. 

- ອີງຕາມຂ້ໍຕົກລົງ ວ່າດ້ວຍການ ຄຸ້ມຄອງທຸລະກິດນ້ໍາມັນເຊື້ອໄຟ ສະບັບເລກທີ 1331/ກຄ, ລົງວັນທີ 

28/12/2005. 

 
ປະຕິບັດຕາມເນ້ືອໃນຈິດໃຈທີ່ກ່າວມາຂ້າງເທິງ ຫ້ອງການ, ກະຊວງ ອຸດສາຫະກໍາ ແລະ ການຄາ້ ອອກບົດ

ແນະນໍາ ເພີ່ມເຕີມ ກ່ຽວກັບ ລະບຽບ ການນໍາເຂ້ົາ ນ້ໍາມັນເຊື້ອໄຟ ດ່ັງນ້ີ: 
I. ເອກະສານ ປະກອບ ການຂໍອະນຸຍາດ ນໍາເຂ້ົາ: 

1. ຫົວໜ່ວຍທຸລະກິດ ທີ່ມີຈຸປະສົງ ຂໍນໍາເຂ້ົາ ນ້ໍາມັນ ເຊື້ອໄຟ ຕ້ອງ ຍື່ນເອກະສານ ຂໍນໍາເຂ້ົາ ນ້ໍາມັນເຊື້ອໄຟ 
ລະອຽດ ດ່ັງນ້ີ: 
ກ. ໃບສະເໜີ ຂອງ ບໍລິສັດ ນ້ໍາມັນເຊື້ອໄຟ ຕາມແບບຟອມຂອງກົມ ຄຸ້ມຄອງການນໍາຂ້ົາ ແລະ ສ່ົງອອກ. 
ຂ. ທະບຽນວິສາຫະກິດ (1 ຄັ້ງຕໍ່ປີ). 
ຄ. ທະບຽນອາກອນ (1 ຄັ້ງຕໍ່ປີ). 
ງ. ບົດສະຫຼຸບ ການນໍາເຂ້ົາ ຕາມແບບຟອມ ຂອງກົມ ການເຂ້ົາ ແລະ ສ່ົງອອກ ໂດຍຢັ້ງຢືນຈາກ ໜ່ວຍງານ 
ບ.ປ.ດ ປະຈໍາດ່ານ (ຍົກເວ້ັນບໍລິສັດ ຂໍເລ່ີມຕົ້ນດໍາເນີນທຸລະກິດ). 

2. ການນໍາເຂ້ົາ ຂອງ ບໍລິສັດນ້ໍາມັນເຊື້ອໄຟເພື່ອຮັບໃຊ້ໂຄງການທົ່ວໄປ. 
ກ. ໃບສະເໜີຂອງບໍລິສັດ ນ້ໍາມັນເຊື້ອໄຟ ຕາມແບບຟອມຂອງ ກົມການນໍາເຂ້ົາ ແລະ ສ່ົງອອກ. 
ຂ. ໃບທະບຽນວິສາຫະກິດ (1 ຄັ້ງຕໍ່ປີ). 
ຄ. ໃບທະບຽນອາກອນ (1 ຄັ້ງຕໍ່ປີ). 
ງ. ບົດສະຫຼຸບການນໍາເຂ້ົາ ຕາມແບບຟອມ ຂອງກົມຄຸ້ມຄອງການນໍາເຂ້ົາ ແລະ ສ່ົງອອກ ໂດຍການຢັ້ງຢືນ 
ຈາກ ໜ່ວຍງານ ບ.ປ.ດ ປະຈໍາດ່ານ. 
ຈ. ສັນຍາ ລະຫວ່າງ ບໍລິສັດ ນ້ໍາມັນເຊື້ອໄຟ ແລະ ໂຄງການ. 

3. ກໍລະນີ ການນໍາເຂ້ົາ ຂອງບັນດາໂຄງການ ທີ່ໄດ້ຮັບອະນຸຍາດ ຈາກ ກະຊວງການ ຕ່າງປະເທດ ຫຼື ຄະນະຄຸ້ມ
ຄອງ ການລົງທຶນ ກັບ ຕ່າງປະເທດ ແລະ ລົງທຶນພາຍໃນ ບໍລິສັດ ຕ້ອງປະກອບເອກະສານ ດ່ັງນ້ີ: 



ກ. ໃບສະເໜີຂອງບໍລິສັດ (ຜູ້ນໍາເຂ້ົາໃຫ້ ໂຄງການ). 
ຂ. ໃບອະນຸຍາດ ຈາກ ກະຊວງການ ຕ່າງປະເທດ ຫຼື ຄະນະຄຸມ້ຄອງ ການລົງທຶນ ກັບ ຕ່າງປະເທດ ແລະ 
ລົງທຶນພາຍໃນ. 
ຄ. ແຜນການນໍາເຂ້ົາປະຈໍາປີ Master List. 
ງ. ສັນຍາ ລະຫວ່າງ ໂຄງການ ກັບ ບໍລິສັດ ນ້ໍາມັນເຊື້ອໄຟ. 

II. ເງື່ອນໄຂ ການອອກອະນຸຍາດ 
ກະຊວງ ອຸດສາຫະກໍາ ແລະ ການຄ້າ (ກົມການນໍາເຂ້ົາ ແລະ ສ່ົງອອກ) ຈະພິຈາລະນາແຜນການ ທີ່ໄດ້ຮັບ 

ອະນຸມັດ ຈາກລັດຖະບານ ໃນການອອກ ອະນຸຍາດ ນໍາເຂ້ົາ ໂດຍອີງໃສ່ເງື່ອນໄຂ ທ່ີລະບຸໄວ້ໃນ ຂ້າງລຸ່ມນ້ີ: 
ກ. ອະນຸມັດ ໃຫ້ຫົວໜ່ວຍທຸລະກິດ ທີ່ມີເງ ື່ອນໄຂ ຄົບຖ້ວນ ຕາມ ຂ້ໍຕົກລົງ ຂອງລັດຖະມົນຕີ ກ່ຽວກັບ ການ

ຄຸ້ມຄອງ ທຸລະກິດ ນ້ໍາມັນເຊື້ອໄຟ 1331/ກຄ ລົງວັນທີ 28 ທັນວາ 2005. 
ຂ. ອີງໃສ່ເງື່ອໄຂ ເຊັ່ນ: ຈໍານວນສາງ, ປ້ໍາ ບໍລິການລູກຄ້າ, ຄວາມປອດໄພ, ສ່ິງອໍານວຍຄວາມສະດວກ ໃນການ

ບໍລິການລູກຄ້າ ເປັນບູລິມະສິດ. 
ຄ. ມີການສະໜອງນ້ໍາມັນເຊື່ອໄຟ ໃຫ້ບັນດາ ເຂດທຸລະກັນດານ ແລະ ເຂດຫ່າງໄກ ສອກຫຼີກ. 
ງ. ມີຜົນງານການເຄື່ອນໄຫວທີ່ດີ ໂດຍສະເພາະການນໍາເຂ້ົາ ແລະ ຈໍາໜ່າຍຢ່າງປົກກະຕິ ໃນເວລາ ລາຄານ້ໍາມັນ

ມີການເໜັງຕີງ. 
ຈ. ບໍລິສັດ ທີ່ມີ ການຂະຫຍາຍກິດຈະການ ປ້ໍາ ຫຼື ສາງ ໃຫ້ພຽງພໍ ກັບຄວາມຕ້ອງການ (ບໍລິມາດ ນ້ໍາມັນທີ່ສະ

ໜອງ). 
ສ. ໂຄງການແມ່ນອີງໃສ່ ຈໍານວນມູນຄ່າ ອະນຸມັດ ໂດຍເຈ້ົາຂອງໂຄງການ. 

III. ຂ້ັນຕອນ ແລະ ໄລຍະເວລາ ໃນການອອກໃບອະນຸຍາດນໍາເຂ້ົາ 
ກ. ບໍລິສັດນ້ໍາມັນເຊື້ອໄຟ ຍື່ນໃບສະເໜີ ພ້ອມເອກະສານທີ່ໄດ້ລະບຸໃນ ຂ້ໍ I. 
ຂ. ກະຊວງ ອຸດສາຫະກໍາ ແລະ ການຄ້າ (ກົມການນໍາເຂ້ົາ ແລະ ສ່ົງອອກ) ອອກໃບອະນຸຍຍາດ ການນໍາເຂ້ົາ 

ນ້ໍາມັນເຊື້ອໄຟ ຕາມເງື່ອໄຂ ທີ່ໄດ້ລະບຸໃນ ຂ້ໍ II. 
ຄ. ກະຊວງ ອຸດສາຫະກໍາ ແລະ ການຄ້າ (ກົມການນໍາເຂ້ົາ ແລະ ສ່ົງອອກ) ຈະພິຈາລະນາ ອອກອະນຸຍາດ ພາຍ

ໃນ 3 ວັນ (ລັດຖະການ) ຖ້າຫາກວ່າ ເອກະສານຄົບຖ້ວນ ຕາມເງື່ອນໄຂທີ່ລະບຸໄວ້ຂ້າງເທິງ. 
ດ່ັງນ້ັນ, ຈ່ຶງແຈ້ງມາຍັງທ່ານເພື່ອຊາບ ແລະ ປະຕິບັດຕາມນ້ີດ້ວຍ 

 
ຮອງ ຫວົໜາ້ຫອ້ງການ 
(ເຊນັ ແລະ ປະທັບກາ) 
ສົມຫວງັ ນນິທະວງົ 

ນໍາສ່ົງ: 
- ທ່ານ ລັດຖະມົນຕີ “ເພື່ອລາຍງານ” 

- ທ່ານ ລັດຖະມົນຕີຊ່ວຍວ່າການ “ເພື່ອລາຍງານ” 

- ຫ້ອງການ ອຸດສາຫະກໍາ ແລະ ການຄ້າ 
- ກົມການຄ້າພາຍໃນ 
- ກຸ່ມນໍ້າມັນເຊ້ືອໄຟ 
- ພະແນກການຄູ້າ ແຂວງ ແລະ ນະຄອນຫຼວງວຽງຈັນ  “ເພື່ອຊາບ”. 


